
Bolo di Pasta ku Karni na Fòrnu 

Nos ta bai tin mester di 1 forma rektangular grandi di 32cm x 20cm.
Pasta:

1
liber di pasta (Egg Noodles di Mueller’s)
1
kuchara di zeta di oleifi

salu na smak

Sous di Karni:

1 1/2
liber di stobá mulá
2
kuchara di zeta dushi òf manteka
1
siboyo, di chòp fini

1
promentòn, di chòp fini
3
tenchi konofló, di slais fini

1 ½
kùp di sous di tomati 



½
kùp di biña kòrá seku


Meskla di Lechi:

all purpose seasoning di Maggi
1 1/2
kùp di lechi awa

orégano, Italian seasoning

3
webu


Maggi, 1 kuchara di pikalili


nétumuskat, peper, salu
10
oleifi yená, partí den 2

1
kùp di keshi raspá


Preparashon:
Pone e zeta keinta den un wea òf wok. Agregá siboyo, promentòn i konofló, brua tur kos bon i lag’é hasa un ratu. Agregá e karni mula, drei bon i lag’é hasa te ora ku e karni kambia di koló. Agregá sous di tomati, biña kòrá, all purpose seasoning di Maggi, orégano, Italian seasoning, un tiki Maggi i pikalili. Brua tur kos bon. Ora e meskla kuminsá herebé, nos ta baha e kandela i lag’é kushi sosegá durante mas o ménos 20 minüt pa e sous bira poko diki. No tapa e wea. Despues nos ta paga e stof i agregá oleifi yená.
Herebé e pasta na e manera di kustumber den hopi awa ku esun kuchara di zeta di oleifi i un tiki salu. Skore e awa. Hunta e forma ku manteka. Yena mitar di e pasta, mitar di e karni, e sobrá pasta i e sobrá karni mulá den e forma. 

Bati lechi, webu, nétumuskat i peper huntu. Basha e meskla aki riba e Bolo di Pasta i stroi e keshi raspá ariba. Hinka e forma den un fòrnu bon kayente na 375 ºF / 190 ºC durante di 50 minüt.       

